
ЦАРИНСКА УПРАВА   

Сектор за правни работи-Одделение за прекршочна постапка                                        
01.10.00.УП.001.06-О7.06.07
01.10.00.УП.001.06-О7.06.07

Комисијата за одлучување по прекршок при Царинската управа на Република Северна Македонија во состав: Златко Кофиловски  како претседател и членовите Нехат Мемеди и Наим Рамети, одлучувајќи во прекршочната постапка во прв степен, по барање за поведување на прекршочна постапка број 28-051422/24-00002 од 21.09.2024 година, на ЦИ Аеродром-отсек за стоково царинење,  Царинарница Скопје, поведена против сторителите на царински прекршок Интерон Гроуп ДООЕЛ од Скопје, за царински прекршок по член 263 став 3 и 4 точка 12 од Царинскиот закон и Виктор Баре од Р.Швајцарија, за царински прекршок по член 263 став 3 и 4 точка 12 од Царинскиот закон, врз основа на член 10-а став 2 од Законот за Царинската управа и членовите 52, 54 , 55 и 63 став 1 и 3 од Законот за прекршоците, на ден  02.06.2025 година, го донесе следното
Р Е Ш Е Н И Е
1. Интерон Гроуп ДООЕЛ од Скопје, со седиште на Булевард Крсте Петков Мисирков бр.7, лам Ц-2/15, Чаир, Скопје, со ЕДБ 4082023533872, со жиро-сметка број 00027007665210073, депонент на Халк Банка АД Скопје,  како правно лице
 СЕ УТВРДУВА ДЕКА Е СТОРИТЕЛ НА ПРЕКРШОКОТ

по член 263 став 3 вв став 1 точка 12 од Царинскиот закон
2. Виктор Баре од Луцерн, Р.Швајцарија, роден во Луцерн, Р.Швајцарија, со адреса на живеење ул.Примелвег бр.5/7 6005, Луцерн, Р.Швајцарија, со број на патна исправа Х6522135  издадена на 20.04.2022 година од МВР на Р.Швајцарија, како одговорно лице во правно лице, 
  СЕ УТВРДУВА ДЕКА Е СТОРИТЕЛ НА ПРЕКРШОКОТ

  по член 263 став 4 в.в. став 1 точка 12 од Царинскиот закон

Затоа што: 
На ден 06.09.2024 година, за увозно царинење со ЕЦД 24MKIM10500006A784 од 06.09.2024 година, пријавена стока компјутерски сервер-дата процесор со тарифна ознака 847150000 со царинска стапка 0% и ДДВ 5%. По извршен детален преглед на горенаведенатa стока констатирано е дека стоката е Мајнер-рига и истата треба да се распореди во тарифна ознака 8543709000 со царинска стапка 0% и ДДВ 18%, при што во конкретниот случај настаналa  разликата каде што се наплатени  помали  давачки во износ од 22.032,00 денари.
Согласно горенаведеното, пријавените постапиле спротивно на член 72 став 1 од Царинскиот закон, со  што правното лице Интерон Гроуп ДООЕЛ од Скопје,  сторило царински прекршок по член 263 став 3 вв став 1 точка 12 од Царинскиот закон, а одговорното лице во правното лице Виктор баре од Луцерн, Р.Швајцарија, сторил прекршок по член 263 став 4 вв став 1 точка 12 од Царинскиот закон, поради кое од страна на Комисијата
ИМ СЕ ИЗРЕКУВА
1. На правното лице Интерон Гроуп ДООЕЛ од Скопје, глоба во износ од 600 (шестотини) евра, во денарска противвредност пресметани според среден курс на Народна банка на Република Северна Македонија, на денот на изрекување на глобата, во износ од 36.900,00 денари.

2. На одговорното лице Виктор баре од Луцерн, Р.Швајцарија, глоба во износ од 250 (двеста  и педесет) евра, во денарска противвредност пресметани според среден курс на Народна банка на Република Северна Македонија на денот на изрекување на глобата, во износ од 15.375,00 денари, како и трошоци на постапката во износ од 250,00 денари, кои сторителите се должни да ги платат во рок од 8 (осум) дена од правосилноста на решението, и тоа:

- глобата да ја платат на образец ПП50 – налог за јавни приходи – со цел на дознака: глоба по решение Прк.бр.1674/24, примач Буџет на РСМ, Банка на примач НБ на РСМ, на сметка 100-000000063095, уплатна сметка 840-(број на општина)-051-03, приходна шифра 72211900, а

- трошоците да ги плати на образец ПП50 – налог за јавни приходи – со цел на дознака: трошоци по решение Прк.бр.1674/24, примач Буџет на РСМ, Банка на примач НБ на РСМ, на сметка 100-000000063095, уплатна сметка 840-(број на општина)-06137, приходна шифра 72413200, 

и доказите за така извршените уплати (обрасците ПП50) да ги достават во оригинал до Комисијата за одлучување по прекршок при Царинска управа на РСМ, ул.„Колекторска“ б.б., Скопје, а во спротивно ќе се спроведе постапка за нивна присилна наплата преку надлежната Управа за јавни приходи, согласно член 129 став 2 од Законот за прекршоците и одредбите од Законот за даночна постапка.
О Б Р А З Л О Ж Е Н И Е
Со барања за поведување на прекршочна постапка број 28-051422/24-00002 од 21.09.2024 година, на ЦИ Аеродром-отсек за стоково царинење,  Царинарница Скопје, до Комисијата за одлучување по прекршок при Царинската управа на Република Северна Македонија е поведена прекршочна постапка против сторителите на царински прекршок Интерон Гроуп ДООЕЛ од Скопје, за царински прекршок по член 263 став 3 и 4 точка 12 од Царинскиот закон  и Виктор баре од Луцерн, Р.Швајцарија, за царински прекршок по член 263 став 3 и 4 точка 12 од Царинскиот закон.
Постапувајќи по истото, Комисијата за одлучување по царински прекршок согласно член 60 став 2 од Законот за прекршоците, со покана за писмено произнесување број 28-051422/24-0003 од 13.12.2024 година, писмено ги извести сторителите за поднесеното барање и ги поучи да се изјаснат за фактите и доказите поднесени во врска со истото. 
Сторителите не ги подигнале поканите за писмено произнесување иако биле уредно известени на 23.12.2024 година, да се јави во пошта Гостивар за прием на писменото, видно од повратниците од пошта Гостивар, поради што согласно член 56 став 2 од Законот за прекршоците („Службен весник на Република Северна Македонија“ број 96 од 17.05.2021 година) се смета дека поканите за писмено произнесувања се  уредни доставени. Сторителоти иако уредно известени не достави писмено произнесување до Комисијата. 
Комисијата утврди дека согласно член 52, 54 и 55 од Законот за прекршоци постојат законски услови за спроведување на прекршочната постапка и донесување на одлука.
Комисијата ја спроведе доказната постапка и изврши увид во: Барања за поведување на прекршочна постапка број 28-051422/24-00002 од 21.09.2024 година, на ЦИ Аеродром-отсек за стоково царинење,  Царинарница Скопје, записник за царински прекршок број 28-051422/24-00001 од 21.09.2024 година, копија од ЕЦД 24MKIM10500006A784, покана за писмено произнесување број 28-051422/24-0003 од 13.12.2024 година, записник за маод од извршена контрола број 30-050513/24-0001 од 17.09.2024 година, тековна состојба од  Централен регистар на Република Северна Македонија број 0805-50/150120230009742 од 03.04.2023 година, повратница од пошта Скопје од 19.12.2024 година, по што ја утврди следната фактичка состојба:
На ден 06.09.2024 година, за увозно царинење со ЕЦД 24MKIM10500006A784 од 06.09.2024 година, пријавена стока компјутерски сервер-дата процесор со тарифна ознака 847150000 со царинска стапка 0% и ДДВ 5%. По извршен детален преглед на горенаведената стока констатирано е дека стоката е Мајнер-рига и истата треба да се распореди во тарифна ознака 8543709000 со царинска стапка 0% и ДДВ 18%, при што во конкретниот случај настанала  разликата каде што се наплатени  помали  давачки во износ од 22.032,00 денари.

Согласно горенаведеното, пријавените постапиле спротивно на член 72 став 1 од Царинскиот закон, со  што правното лице Интерон Гроуп ДООЕЛ од Скопје,  сторило царински прекршок по член 263 став 3 вв став 1 точка 12 од Царинскиот закон, а одговорното лице во правното лице Виктор баре од Луцерн, Р.Швајцарија, сторил прекршок по член 263 став 4 вв став 1 точка 12 од Царинскиот закон
Согласно член 72 став 1 од Царинскиот закон царинска декларација во писмена форма се поднесува на образец пропишан со прописот од членот 257 на овој закон. Царинската декларација во писмена форма мора да биде потпишана и мора да ги содржи сите податоци кои се неопходни за спроведување на царинските прописи со кои е регулирана царинската постапка за која стоката е декларирана.
Согласно член 263 став 3 точка 12 од Царинскиот закон, глоба во износ од 500 до 1000 евра во денарска противвредност ќе се изрече на правно лице микро трговец и мал трговец, а глоба во износ од 700 до 1000 евра во денарска противвредност ќе се изрече на правно лице среден трговец и голем трговец, односно согласно став (4) од истиот член глоба во износ од 150 до 250 евра во денарска противвредност за прекршокот од ставот (1) на овој член, ќе се изрече на одговорното лице во правното лице или на физичко лице, кога износот на избегнатите увозни давачки, други давачки и даноци е од  250 до 1000 евра во денарска противвредност, кога во увозната царинска декларација наведе тарифна ознака во спротивност со податоците за видот на стоката во рубрика 31 од ЕЦД и тоа предизвикува или може да предизвика плаќање увозни давачки, други давачки и даноци во помал износ (член 72 став (1)); 

Имајќи ги предвид утврдената фактичка состојба и погорецитираните законски одредби, Комисијата изврши увид во доказниот материјал и утврди дека сторителите го сториле прекршокот кој им се става на товар од член 263 став 3 и 4 вв став 1 точка 12 од Царинскиот закон и на истите треба да им се изрече прекршочна санкција односно глоба. 
Согласно член 63 став (1) од Законот за прекршоците, прекршочниот орган ќе донесе решение за прекршок со кое се утврдува одговорност насторителот и му се изрекува прекршочна санкција или се ослободува од одговорност, а согласно став (3) од истиот член, прекршочниот орган не е врзан за предлозите и оцената во однос на правната квалификација на прекршокот.

Во истата оваа насока, а видно од тековна состојба  за големината на субјектот, Комисијата утврди дека обвинетото правно лице Интерон Гроуп ДООЕЛ од Скопје, се распоредува во класификацијата на „микро трговец“, па имајќи го предвид износот на вкупно избегнати 47.911,00 денари, Комисијата на сторителите им изрече глоба според одредбите на цитираниот Царински закон („Службен весник на РСМ“ бр.110/21), односно им изрече глоба во износ од 600 евра на правното лице и 250 евра на одговорното лице во правното лице, со кои смета дека ќе се исполни целта на законот и изрекувањето на прекршочната санкција.

Согласно член 16 став 1 од Законот за прекршоците на сторителот на прекршокот му се одмерува санкција во границите што со закон се пропишани за сторен прекршок, имајќи ги во предвид прекршочната одговорност на сторителите и тежината на прекршокот, согласно став 2 од истиот член при одмерувањето на санкцијата се земаат во предвид сите околности што влијаат санкцијата да биде полесна или потешка (олеснителни и отежнувачки околности), а особено степенот на одговорност на сторителите за прекршок, побудите од кои е сторен прекршокот, јачината на загрозувањето или повредата на заштитеното добро, околностите под кои прекршокот бил сторен, додека согласно став 3 од истиот член при одмерувањето на глобата се има во предвид имотната состојба на сторителот, висината на неговата плата, другите негови примања, неговиот имот и неговите семејни обврски, кај прекршоците од областа на даноците и царините и сразмерноста на висината на неплатените давачки на кои е обврзан со закон. 

Согласно член 2 од Правилникот за висината и начинот на определување на реално направените трошоци во прекршочна постапка пред прекршочниот орган, Комисијата ги задолжи сторителите и со трошоци во прекршочната постапка во износ од 250,00 денари. 

Упатство за правно средство:

Против ова решение незадоволната странка има право на тужба за поведување на управен спор до Управен суд на Република Северна Македонија во рок од 30 дена од приемот на решението. Со оглед дека тужбата го одлага извршувањето на решението, потребно е  примерок од тужбата да се достави до Царинска управа на Република Северна Македонија - Комисија за одлучување по  прекршок, бидејќи во спротивно глобата ќе се наплати согласно одредбите од Законот за даночна постапка.







                            Претседател на комисија,

                                                                                                                               Златко Кофиловски
 Прк.бр.1674/24  
 Број 28-051422/24-0005
 Скопје, 02.06.2025 година

Доставено во оригинал до:

- сторители   
- архива

- предмет
Доставено преку ЕДМС до:

-подносител

